
				এই পাতাটির মুদ্রণ সংশোধন করা প্রয়োজন। 
জাহ্নবী-তীরে। 觉
প্রেমরজ্জ যে দিকে টানিতেছে, হৃদযের চুম্বক শলাকা যে দিকে আকর্ষণ করিতেছে, সৰ্ব্ব বাধা অতিক্রম করিয়া,উন্নত গিরিশৃঙ্গ উল্লঙ্ঘন করিয, নগর প্রান্তর প্লাবিত করিয়া, তুমি তুমুল বেগে সেদিকে ধাবিত হইতেছ। তোমার অভীষ্ট পথে কেহ কণ্টক দিতে পাবিতেছে না, তোমার স্বাধীনতা ধন কেহ লোপ করিতে সক্ষম হইতেছেন , মা ! ইহাই দেখিয়া আমি আনন্দে মগ্ন হই । এই স্বৰ্গসুখস্বাধীনতা ধনে, তুমিই কেবল একমাত্র ধনী । সামান্য মানুষের কথা দূবে থাকুক, যোগী ঋষিরাও আজীবন চেষ্টা করিয়া কদাচ এই ধনে ধনী হন না, এ ধন দেবের দুর্লভ যোগীবও ধ্যানভঙ্গ হয়, ইন্দ্রেরও ইন্দ্রস্তু যায়, দেবগণও সমযে সময়ে ভক্তের .নিকট বন্দী হন , কিন্তু মা ! তোমার ঐ পথের গতিবোধ কেহ কখনও করিতে পারে নাই । হৃদয়ের উচ্ছাসের সহিত, প্রাণের উল্লাসে, অবিরাম গতিতে তুমি গাহিতে গাহিতে নাচিতে নাচিতে এই আবহমানকাল চলিযtছ । হৃদযে আনন্দ যেন ধরিতেছেন । যতই অগ্রসর হইতেছ ততই জীবনের উজ্জ্বল প্রভা তোমার নিকটবৰ্ত্তী হইতেছে, ততই উৎসাহের তুর্য্যনিনাদ শ্রবণ কবিতেছ, ততই আশার সুমধুব মুবলীধ্বনি তোমার কর্ণকুহর পরিতৃপ্ত করিতেছে। পশ্চাতের দিকে একবারও ফিরিয়া দেখিতেছ না, পশ্চাৎ হইতে কেহ তোমাকে

